
Cartulaire de l’Abbaye de Redon en Bretagne:
[832–1124], Nr. 344
Indicat hoc scriptum quomodo Iestinus de Ianz, monacus factus, tribuit monachis Sancti
Salvatoris rothonensis quicquid habebat in Marciaco, videlicet in decima, in ortis, in altari,
quod postea Petrus sacerdos calumpniavit. Sed tandem, pace facta inter eum et Halogonem
monacum, cuius inquisitores fuerunt Rifon et Brunellus, quod iniuste calumpniabat coram
tota parroechia concessit, unde etiam parrhochiam fideiussorem dedit. Hic etiam retinetur
quomodo Rifon et sua coniux et Brunellus et sua dederunt Sancto Salvatori quandam
vineam que est coniuncta capiti ecclesiae Marciaci, pro salute animarum suarum, unde
etiam Halogon monachus dedit Rifon .X. solidos pro parte sua. Testes sunt huius rei:
Paganus filius Renborcori; Davi Rufus; Iohannes Rebaldi filius; Seenfrei molendinarius.
Cauallonus tantumdem dedit Brunello prepositio pro sua parte, quod vidit Gleen et Rifon et
Roallen cervus et Renaldus famulus.


